А1. Адзначце сказы, у якіх на месцы пропуску (пропускаў) ужываецца часціца не:
1) Якіх толькі артыстаў___было на «Лістападзе»!
2) Надрэвах пакуль___лісточка.
3) Бочкі бездна___напоўніш.
4) Я___магла___паехаць да бацькоў на Каляды.
5) Без інтэрнэту цяпер___туды і___сюды.

А2. Адзначце словазлучэнні, якія адпавядаюць нормам беларускай літаратурнай мовы:
1) падзякаваць брату;	4) ездзіць па вёскам;
2) багаты на грыбы;	5) пайсці за вадой.
3) два белыя параходы;

А3. Адзначце сказы, у якіх падкрэсленае слова (словы) з'яўляецца (з'яўляюцца) дзейнікам:
1) Народ мой, дзякуй, што нідзе мяне не ўпікнулі ні за твой далёкі век мінулы, ні за сённяшні наш дзень.
2) Беларускія песні слухаю заўжды з задавальненнем.
3) Гром з дажджом зранку над лесам прайшлі, чысціню навялі.
4) За 1—2 гадзіны да землетрасення, якое вучонымі рэгіструецца з дапамогай сейсмографа, пачынаюць сябе неспакойна весці каля 70 відаў жывёлін.
5) Перагортваць сямейны альбом — вялікая радасць.

А4. Адзначце сказы, у якіх на месцы пропуску абавязкова ставіцца працяжнік:
1) Вышыня вадаспада Вікторыя___сто дваццаць метраў.
2) «Лявоніха»,___ты мой любімы танец.
3) Слова___кропелька ў моры багатай, невычэрпнай мовы.
4) Ліпа, вядома,___сімвал дабрабыту.
5) Спёка___хоць гвалт крычы.

А5. Адзначце сказы, у якіх на месцы пропуску трэба паставіць коску:
1) Усё нас цешыць і кранае ў родным краі: валошка___і матылёк, і жытні каласок.
2) Улетку ратуе ад спёкі не толькі хлебны квас___але і халаднік.
3) Сучасная___гарадская скульптура не прэтэндуе на манументальнасць і ўсё больш
індывідуал ізуецца.
4)Турбазу «Высокі бераг», аздараўленчыя лагеры___ды Коласаўскі мемарыяльны заказнік уключае ў сябе зона адпачынку «Стоўбцы».
5)Смутку не знае ніколі вясна маладая ні ў лесе___ні ў полі.

А6. Адзначце сказы, у якіх на месцы пропуску (пропускаў) трэба паставіць коску (коскі):
1)Мінаючы загоны і аблогі, світанак___нібы хлопчык басаногі___ідзе па мокрыхтравах напрасткі.
2)	Экскурсія ў Брэсцкую крэпасць была арганізавана для ўдзельнікаў краязнаўчага гуртка___як узнагарода за перамогу ў конкурсе «Жыву ў Беларусі і тымганаруся».
3) Пажаўцелы клён___што факел.
4) Паварочваць галаву на 270 градусаў можа не хто іншы___як сава.
5) Падаюць вішнёвыя пялёсткі___быццам сняжынкі___на зямлю.

А7. Адзначце сказы, у якіх на месцы ўсіх пропускаў трэба паставіць коскі:
1) Цікава, згадзіцеся, назіраць за тым, як бусел___раскінуўшы вялікія крылы ў аднў
роўную лінію павольна планіруе	паварочваючыся то адным, то другімбокам.
2) Старэйшы брат___жадаючы, як з дарослым, пагаварыць са мной___прамовіў: «Сядай, Лявон, ды раскажы мне ўсё___паклаўшы руку на сэрца».
3) Крыжадзюб___ці паўночны пугач___выводзіць птушанят зімою.
4) Лыжкі___некалі купленыя ў старога бондара___да сённяшняга дня займаюць пачэснае месца на маёй гарадской кухні.
5) На паляне___акрамя хаты-пяцісценкі___мы ўбачылі пасеку, студню і___даўно пастаўленую тут___клуню.

А8. Адзначце сказы, у якіх ёсць пабочнае слова (сказ), што трэба выдзеліць коскамі:
1) [bookmark: _GoBack]Сотні маляўнічых азёр, некранутая прырода, незвычайны рэльеф безумоўна зрабілі Браслаўскі край адным з самых цудоўных куткоў Беларусі.
2) Каб навучыцца ладзіць з людзьмі, вельмі кажуць важна ўмець жыць у згодзе з сабою.
3) Красавік не бывае халаднейшым за сакавік, аднак і за май не бывае цяплейшым.
4) Крэменем, які з'яўляецца моцнай горнай пародай, некалі рэзалі нават шкло.
5) Шэраг мініяцюр Радзівілаўскага летапісу я сам у гэтым пераканаўся прысвечана старабеларускім землям.

